O Fondo Galego de Cooperacion promove en Haiti a construcion de casas resistentes aos terremotos

O Fondo Galego de Cooperacion e Solidariedade vén de pér en marcha o proxecto que
permitira formar a preto dun cento de haitianos e haitianas en técnicas de construcion
antisismicas e anticiclénicas con materiais tradicionais.

A iniciativa, formulada canda o Fons Catala de Cooperacié, desenvolverase nos municipios de
Carice, Vallieres e Monbin Crochu, na fronteira nordeste coa Republica Dominicana. O Fondo
Galego achega 160.000 euros procedentes de diversas administraciéns socias e alguns
cidadans que seguen a realizar as suas doazons a traves da conta de emerxencia aberta tras o
devastador terremoto do 12 de xaneiro.

O proxecto de apoio ao desenvolvemento local presentado polo Fondo Galego actua en varias
frontes co fin de crear capacidades rexionais para mellorar as condicidéns de vida da poboacién
en equilibrio coa natureza, e asi disipar os riscos e mitigar os desastres provocados polos
fendmenos naturais na illa caribefna. Tratase, en definitiva, de apoiar as institucions e as
organizacions sociais para fortalecer a sua capacidade de desenvolveren plans de accion que
disipen esa vulnerabilidade, aplicando politicas para o uso e ocupacidén do solo e sensibilizando
a cidadania para unha axeitada xestion da terra.

Para conseguilo, dunha banda impulsarase un programa intermunicipal de concertacion de
politicas publicas arredor de cuestidbns como a ordenacion do territorio, a sostibilidade
ambiental, o crecemento econdmico e a prevencidn de riscos. Tamén se adaptaran os plans de
estudos que afectan aos 60 alumnos do Centro de Formacién Profesional de Carice de acordo
aos novos retos nas disciplinas de agroecoloxia, construcién local adaptada,
socio-administracién e economia social.

Ao mesmo tempo, construirase un centro polivalente intermunicipal que se constituira como un
espazo intercomunal para o desenvolvemento local. Erguerase con estruturas e materiais
resistentes aos terremotos e os furacans que teran en conta a recuperacioén do medio ambiente
e 0 emprego de elementos tradicionais. Entre eles destacan a arxila e o bambu, principalmente
a clase chamada ‘guadua’, tamén cofiecida como ‘aceiro vexetal’, que esta a dar excelentes
resultados noutros paises de tradicién sismica. De xeito paralelo impartirase un taller sobre
economia social e fortaleceranse as capacidades dos produtores coa plantacion de bambu e
outras especies vexetais, a transformacion da arxila ou a reciclaxe de materiais para a
construcion. A edificacidn resultante sera un exemplo para futuras vivendas na zona e servira
como practica para unhas 90 persoas que sairan graduadas en construcion.

A iniciativa cofinanciada en Haiti polo Fondo Galego de Cooperacién tera ainda un cuarto
resultado. Crearase un sistema de informacidn intercomunal en base a vulnerabilidade da
poboacién en relacién aos riscos e desastres que implicara aos comités de Proteccidon Civil de
cada un dos tres municipios. En total, calculase que o proxecto completo repercutira sobre
preto de 500 beneficiarias e beneficiarios que se seleccionaron tendo en conta, entre outros,
criterios de equidade territorial urbano-rural e de equidade de xénero. Son institucidns,

organizacions locais, profesionais e estudantes, ainda que se considera que indirectamente os
efectos positivos repercutiran sobre os 64.000 habitantes que suman Carice, Valliéres e
Monbin Crochu.

O Fondo Galego

O Fondo Galego de Cooperacion e Solidariedade € unha rede que actualmente engloba a 96
Concellos e as catro Deputacions de Galicia. Foi fundado en 1997 como un foro a través do
gue consensuar e concentrar os esforzos dos poderes locais galegos no eido da cooperacion
ao desenvolvemento. Tratase deste modo de garantir unha xestion profesional e transparente,
asi como a realizacién de proxectos ambiciosos que tefian un verdadeiro impacto nos paises
do Sur e facilitar unha meirande sensibilizacion da sociedade galega a prol da solidariedade
internacional.

Desde a sua fundacion, a asociacién ten desenvolvido 135 proxectos en mais de 20 paises, e
organizado e editado multitude de actividades e materiais en relacion aos desequilibrios
existentes entre os paises do Norte e do Sur. Ten garantido a presenza da solidariedade do
pobo galego nas catastrofes que afectan a aqueles paises do mundo con menor capacidade
para as enfrontar, con proxectos de reconstruciéon (como os casos de Sri Lanka, despois do
maremoto de 2004, Cuba, despois dos furacans de 2008 ou Gaza, despois dos
bombardeamentos israelitas de finais de 2008 e primeiros de 2009). Na actualidade mantén
aberta a conta de emerxencia para a reconstrucién do Haiti.

